O Tribunal de Garantias nos
Estatutos da UVigo

Artigo 143

O Tribunal de Garantias é o comisionado do Claustro Universitario para a defensa dos dereitos dos
membros da comunidade universitaria. Para estes efectos, podera supervisar a actividade da
administracién universitaria e dara conta ao Claustro. Exercera as funcions que se lle encomenden nestes
estatutos e nas disposicions de desenvolvemento.

Artigo 144

O Tribunal de Garantias esta facultado para admitir calquera queixa ou reclamacion que lle sexa
presentada, en que sexa denunciado o incumprimento da legalidade ou calquera dano aos intereses
lexitimos do denunciante nas relacions coa Universidade de Vigo, ainda que non haxa infraccion estrita da
legalidade.

Artigo 145

1.0 Tribunal de Garantias elixido no Claustro entre todos os membros da comunidade universitaria
componse de nove membros:

«a) O defensor/a universitario que o preside, elixido polo conxunto dos claustrais.
*b) Dous membros elixidos polos representantes do profesorado funcionario doutor.

«c) Dous membros elixidos polos representantes do resto do persoal docente e
investigador.

«d) Dous membros elixidos polos representantes do alumnado.
e) Dous membros elixidos polos representantes do persoal de administracion e servizos.

2.Todos os membros serdn elixidos por unha maioria de 2/3 dos presentes do sector
correspondente, no caso do defensor universitario a maioria de 2/3 precisarase entre os claustrais
asistentes a sesion.

3.0s componentes do Tribunal de Garantias non estaran suxeitos a mandato imperativo ningun.

4.Un regulamento aprobado polo Claustro fixara o funcionamento do Tribunal, os seus medios
materiais e a duraciéon do mandato, que non podera exceder de catro anos. As decisidns do
Tribunal de Garantias seran adoptadas por maioria dos votos dos asistentes as reuniéns, e o voto
de calidade do presidente/a resolvera os empates.

5.0 defensor/a universitario dara conta anualmente, nun informe que presentara ante o Claustro
Universitario, da xestion realizada polo Tribunal de Garantias.

Artigo 146

Os membros do Tribunal de Garantias cesaran por algunha das causas seguintes:

«a) A peticidn propia.



*b) Por expiracion do prazo do seu nomeamento.
«c) Por causa legal procedente.
«d) Por perda das condicidns necesarias para ser elixido.

«e) Por revogacion de todos os membros do Tribunal de Garantias, cando asi o acorde o Claustro
por maioria absoluta.

Artigo 147

O Tribunal de Garantias, no desenvolvemento das suas funcions, podera:

«a) Esixir, de oficio ou a pedimento da parte interesada, toda a informacién que considere oportuna
para o cumprimento dos seus fins.

*b) Remitirlle informes ao Claustro e, no seu caso, propostas de repercusion dos danos estimados.

«c) Xestionar, diante dos érganos competentes, a correccion dos defectos observados no seu
funcionamento.

«d) Requirir do érgano universitario competente a satisfaccion do oportuno interese lexitimo.

«e) Propoiierlle ao Claustro un voto de censura contra o titular dun érgano unipersoal que, a pesar
dos requerimentos, non modifique a stia conduta contraria a dereito.

Regulamento
do Tribunal de Garantias

Capitulo I: Disposiciéns xerais
Artigo 1

O Tribunal de Garantias é o comisionado da Universidade de Vigo para a defensa e proteccion dos dereitos
e intereses lexitimos dos membros da comunidade universitaria, e a sua finalidade fundamental é a
contribucion ao bo funcionamento da Universidade de Vigo. No exercicio das suas funciéns, rexerase pola
lexislacion xeral aplicable, polas disposicions especificas contidas nos Estatutos da Universidade de Vigo
e no Regulamento do seu Claustro e polas normas deste regulamento.

Capitulo Il: Competencias e garantias no exercicio do cargo
Artigo 2

Os membros do Tribunal non estaran sometidos a ningiin mandato imperativo de ningunha instancia
universitaria nin recibiran instruciéns de ningunha autoridade ou érgano de goberno. Ningiin membro
podera ser expedientado ou sancionado por razén de opinidns que formule ou polos actos que realice no
exercicio lexitimo das suas funciéns.

Artigo 3

No exercicio das suas funcions, o Tribunal actuara formulando suxestions, propostas e recomendacions
aos responsables inmediatos dos servizos da Universidade, aos responsables maximos universitarios e &



persoa ou persoas implicadas sobre as medidas que se deberian adoptar para eliminar as deficiencias ou
problemas observados, e, igualmente, achegando posicidons das partes en conflito.

Artigo 4

A condicion de membro do Tribunal de Garantias é incompatible co desempeno de calquera cargo
unipersoal de goberno da Universidade.

Artigo 5

Todos os 6rganos de Goberno e todos os membros da comunidade universitaria tefien o deber de
colaborar co Tribunal no exercicio das suas funciéns, que, para tal efecto, terd a consideracion de
autoridade, e non podera negarselle o acceso a ningun expediente ou documentacion relacionados co
obxecto da investigacion, sen prexuizo do respecto debido aos dereitos e liberdades das persoas. O
Tribunal garantird a maxima discrecion posible nas suas actuacions.

Artigo 6

O Tribunal de Garantias podera delegar no seu presidente/a o desenvolvemento dos asuntos de tramite
que aquel considere oportunos, e debera dar conta ao Tribunal, nas sesiéns ordinarias, de todos os temas
tratados.

Capitulo lll: Procedemento das actuacions de mediacion e conciliacion

Artigo 7

*7.1. Todo pedimento de mediacién ao Tribunal de Garantias realizarase mediante escrito, en que
conste con claridade o motivo e alcance da pretension que se formula, os nomes dos solicitantes
ou, de ser o caso, o colectivo universitario en representacion do que actuan.

+7.2. Dentro do prazo dos sete dias seguintes a aquel en que fose recibido un escrito de pedimento
de mediacion, o presidente/a do Tribunal de Garantias dara traslado deste a todos os sectores
implicados e recabara contestacion escrita, en que se manifeste expresamente se se acepta ou
non a mediacion.

+7.3. Se no prazo dos quince dias seguintes a data de envio deste escrito non se recibise
contestacién negativa na oficina do Tribunal de Garantias, entenderase que a mediacién deste foi
aceptada.

Artigo 8

Cando todas as partes implicadas acepten a stia mediacion, o Tribunal de Garantias podera iniciar
calquera investigacion ou actuacion conducente 4 solucion dos desacordos e enfrontamentos que se
produzan entre os diferentes sectores da comunidade universitaria.

Artigo 9

*9.1. O presidente/a do Tribunal de Garantias comunicaralles, por escrito, aos sectores implicados
que dispoiien dun maximo de quince dias para poder formular por escrito as stas pretensions e
presentar os documentos en que as fundamentan.

*9.2. Concluido o prazo precedente, o presidente/a do Tribunal de Garantias convocara os sectores
implicados a unha sesién conxunta en que se intentara a conciliacion, informara e razoara sobre as
alegacions que se formulen e propora formulas transaccionais das cuestidns controvertidas.

+9.3. As conclusions e acordos que resulten da sesién de conciliacion recolleranse nunha acta que
serd asinada polo Tribunal de Garantias e polos sectores implicados, a cal tera caracter vinculante.



Capitulo IV: Procedemento na tramitacion de queixas e reclamacions
Artigo 10

As actuacions do Tribunal poderan iniciarse de oficio, sobre as materias universitarias que considere
oportunas, ou por instancia de parte. As queixas, tanto individuais como colectivas, formularanse por
escrito no prazo maximo de dous meses dende que se tivese cofiecemento dos feitos que motivaron a
solicitude de intervencion.

Artigo 11

As queixas ou reclamacions dirixiranse ao presidente/a do Tribunal, e deberanse presentar no rexistro que
para tal efecto se habilitara na sede doTribunal, ou en calquera dos rexistros da Universidade.

Nestas farase constar as xestions realizadas previamente perante a administracién universitaria, e
achegarase a documentacién necesaria para facilitar a tramitacion da queixa ou reclamacién formulada.
En ambas as duas figuraran os datos persoais e a sinatura da ou das persoas interesadas, os nimeros do
DNI e o domicilio para os efectos de notificaciéns.

Artigo 12

*12.1. O Tribunal de Garantias, nun prazo maximo de 15 dias, contestara motivadamente respecto
de se procede ou non a admisién a tramite das queixas ou reclamacions recibidas. Rexeitaranse as
anonimas, as formuladas sen fundamento suficiente (logo do informe da Asesoria Xuridica), as que
estean sometidas a instancias xudiciais e as que estean pendentes dun expediente administrativo
sancionador. En todos os casos, daraselles traslado as persoas interesadas da motivacién que
fundamentou a inadmision. O anterior non impedira, non obstante, a investigacion sobre os
problemas xerais suscitados por estas queixas.

*12.2. Cando das actuacions practicadas se desprenda que unha queixa foi orixinada polo abuso,
arbitrariedade, discriminacién, erro, neglixencia ou omisiéon dun membro da comunidade
universitaria ou dun érgano colexiado, o Tribunal presentaralle un informe ao reitor/a para que
tome as medidas axeitadas para o restablecemento da situacion perturbada.

*12.3. O Tribunal de Garantias comunicaralles as recomendaciéns positivas ou negativas aos
organos académicos correspondentes, e solicitaralles que, nun prazo de 15 dias dende a sta
recepcién, comuniquen a este tribunal se aceptan ou non a recomendacion.

Capitulo V: Nomeamentos e cesamentos
Artigo 13

O Tribunal sera convocado polo seu presidente/a, cunha antelaciéon minima de 72 horas a celebracion da
sesion, e podera convocarse con menor antelaciéon cando haxa algunha razén urxente que o xustifique.

Artigo 14

O Tribunal constituirase coa asistencia da maioria absoluta dos seus membros, e debera contar sempre
coa presenz do presidente/a e do secretario/a ou, no seu caso, das persoas que os substituan.

As decisions do mencionado 6rgano seran adoptadas pola maioria dos votos dos asistentes a reunién e o
voto cualificado do presidente/a dirimira os posibles empates.

Artigo 15

O Tribunal nomeara un vicepresidente/a e un secretario/a de entre os seus membros.



Artigo 16

Os membros do Tribunal seran elixidos por un periodo de catro anos, agas os representantes do
estudantado, que o seran por dous. En ambos casos, con posibilidade dunha soa reeleccién consecutiva.

Artigo 17
No caso de que cesase algun dos membros do Tribunal antes da expiracién do prazo do seu nomeamento,

a sUa baixa sera provista polo Claustro, na maior brevidade, mediante nova eleccion, na forma establecida
nos Estatutos.

Capitulo VI: Apoio institucional do exercicio do cargo

Artigo 18

O Tribunal de Garantias terd a sua sede nun local diferente do que habitualmente estea o equipo reitoral
e no que se establecera o rexistro para a presentacion das queixas e reclamacions. En calquera caso non
se localizara en ningun centro ou sede departamental.

Artigo 19

A Universidade debera facilitarlle ao Tribunal de Garantias o apoio administrativo e material necesario para
o adecuado desempeiio das suas funcions.

Artigo 20

A dotacién econdémica necesaria para o funcionamento do Tribunal sera incluida no orzamento da
Universidade de Vigo.

Artigo 21

A figura do presidente/a do Tribunal de Garantias equipararase para os efectos econémicos, protocolarios
e de exenciéon docente, & de vicerreitor/a.

Capitulo VII: Disposicions finais

Artigo 22

As decisions e propostas do Tribunal non seran susceptibles de recursos.

Artigo 23

Ainiciativa para a reforma do presente regulamento requerira o acordo da maioria dos membros do
Tribunal de Garantias ou a do Consello de Goberno ou a do Claustro. A sta aprobacién corresponderalle ao
Claustro.

Artigo 24

Este regulamento entrara en vigor ao dia seguinte da sta aprobacién polo Claustro, e quedaran derogadas
todas as normas que se oponan ao presente regulamento.



